
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 11

மறவற்க, மாசு அற்றார் கேண்மை துறவற்க துன்பத்துள் துப்பு ஆயார் நட்பு ! 106 நல்லவர் நட்பை ஒருபோதும் மறக்கக் கூடாது. அதுபோல, துன்பம் ஏற்பட்டபோது உதவி செய்தவரை, மறந்து விடக்கூடாது.

எழுமை எழு பிறப்பும் உள்ளுவர்-தம்கண் விழுமம் துடைத்தவர் நட்பு. 107 துன்பமான நேரத்தில் வந்து, துன்பத்தைப் போக்கியவரின் நட்பை, ஏழேழு தலைமுறைகளிலும் நினைத்துப் போற்றுவர்.

நன்றி மறப்பது நன்று அன்று; நன்று அல்லது அன்றே மறப்பது நன்று. - 108 முன்பு ஒருவர் செய்த நன்மையை மறந்து விடுவது நல்லது அல்ல. பிறகு அவர் தீமை செய்தாலும் அதை அப்பொழுதே மறந்து விடுவது நல்லது.

கொன்றன்ன இன்னா செயினும், அவர் செய்த ஒன்றும் நன்று உள்ள, கெடும். 109 ஒருவர் நம் உயிருக்குத் துன்பம் ஏற்படும்படியான தீங்கைச் செய்தாலும், முன்பு அவர் செய்த நன்மை ஒன்றை நினைத்தாலும், அந்தத் தீமை அழிந்து விடும்.

எந்நன்றி கொன்றார்க்கும் உய்வு உண்டாம்; உய்வுஇல்லை, செய்ந்நன்றி கொன்ற மகற்கு. 110 எந்த நல்ல காரியத்தை அழித்தவருக்கும் தப்பிப் பிழைக்க வழி உண்டு. ஆனால், துன்பத்தில் செய்த உதவியை அழித்த மக்களுக்கு வாழ்வே இல்லை.

